
Dinoedjoené mesoekan-soekan, kéweh baană ngingetang
soeiterané ané soedjati; dinoedjoené kekewehan, ditoe
mară senah soeiterane ané dadi tindihin.
Pitoetoer anake toeă-toeă kéné: kedarmané ento
sesereg anggon moengkah korin soeargă. Tegarang
terangang, apake artin pitoetoeré ento?






30. PEKAKAS.




Adă anak soegih, lioe ngelah oemă, abian, tegal,
oeboeh-oeboehanko masih lioe gelahanga. Iă djemet
pesan megarapan ane nekaang pikolih. Ento awananne,
sajan mekelo ngoendjoekang dogén kesoegihanné, ngeli-
watin kesoegihan désane, kanti anaké ditoe ngadanin iă
isoegih. 
Ketjerită isoegih mati, gelah-gelahné tamană baan
koerenan moeah pianakne adiri. Jen moenggoeing mén
soegih tekén panakné totonan toesing pati ngeroengoeang
gegaén, kenehangă, tetamaané, ento toesing bakal telah,
njandang kedaar kanti iă mati. Seloeiring gegaenné
kapisaraang teken rowangné dogén. Ditoe mekelo-kelo
kesoegihanné noenajang, boekă petapan rokoné.

Noedjoe peteng iă mepeomongan ngadjak pianakne,
ngomongang oendoek kesoegihanné. Poepoetne, men
soegih lakar noenas pekakas tekén djero balian, mang-
dénné kesoegihanné ngoendjoekang. Maninné mén soegih
koemah baliané, noetoerang oendoek kelatjoeranné, kené
omongne: ,,Djero balian, sane mangkin tiang noenas
itjă pisan, mangdă djeroné ngitjén oegi pitoeloeng. Jen
tiang tan polih pitoeloengan djeroné, djanten telas
pederewejan tiange sami.” Ibalian soebz nawang oendoek
men soegihé moeah pianakné toeară ngeroengoeang ge-
gaén; lantas iă moelihan koemah metén_sambilangnă
ngomong: ,,Mén soegih, antiang dini akedjep dogén.”
Toesing mekelo boein iă pesoe, ngabă kekapoetan kasă.
medjait; sambilangă negak id ngomong kéné: ,,Né tiang
maang njilih pekakas, dă pesan gagahă. Pekakasé

